
RESOLUCIÓN DA XEFATURA TERRITORIAL DA CONSELLERÍA DO MAR DE VIGO POLA 
QUE  SE  DECLARA  DESERTA  A  CONVOCATORIA  DO  PROCESO SELECTIVO  DE 
INCREMENTO  DO  NÚMERO  DE  COTAS  DE  CAPTURA  ENTRE AS   EMBARCACIÓNS 
INCLUÍDAS  NO  PLAN  DE  XESTIÓN DO  RECURSO  ESPECÍFICO  DE  SOLÉNIDOS DA 
CONFRARÍA DE PESCADORES DE CAMBADOS

ANTECEDENTES

1. O Plan de explotación  de  solénidos,  na  modalidade  de embarcación con técnicas  de 
mergullo en apnea e con subministro de aire dende superficie aprobado para o trienio 
2022- 2024, segundo a Orde do 22 de decembro de 2021, establece un número máximo de 7 
embarcacións e 12 mergulladores.

2. Unha vez finalizado o procedemento de renovación das embarcacións con permiso de 
explotación para solénidos, compróbase que o número actual   de participantes no plan 
aprobado na confraría de Cambados é de 7 embarcacións e 10 mergulladores.

3. A Confraría de pescadores de Cambados,  en data  22 de xuño de 2022 solicita a apertura 
do prazo de presentación de solicitudes para a elaboración das listas de solénidos para o 
incremento dunha (1) cota de captura para repartir entre as embarcacións integrantes do 
plan de xestión. 

4. Por Resolución da Xefatura Territorial de Vigo publicada o 22 de xullo de 2022 abriuse o 
prazo de presentación de solicitudes para a elaboración da lista para cubrir unha (1) cota de 
captura  para  as  embarcacións  incluídas  no  plan  de  xestión  do  recurso  específico  de 
solénidos da Confraría de pescadores de Cambados. 

5. Rematado o prazo de presentación das solicitudes constátase que  non se presentou 
ningunha solicitude ao proceso selectivo.

CONSIDERACIÓNS LEGAIS E TÉCNICAS

1.  A Orde  do  30  de  decembro  de  2015  pola  que  se  regula  a  explotación  dos  recursos 
específicos  no ámbito  da Comunidade Autónoma de Galicia  determina  na Sección  4ª o 
procedemento para o incremento do número de cotas de captura para as embarcacións 
incluídas nun plan de xestión.

2.  A Resolución do 4 de maio de 2016, da Dirección Xeral de Desenvolvemento Pesqueiro 
aproba  o  baremo para  acceder  ás  modalidades  de  recursos  específicos  no permiso  de 
explotación das embarcacións, así como para elaborar as listas e actualizar os méritos para 
o incremento do número de cotas de captura para as embarcacións incluídas nun plan de 
xestión de recursos específicos.

4.  Esta xefatura territorial  é o órgano competente para a elaboración  e o control  das 
listas, así como para a súa actualización e para comunicar o seu emprego de conformidade 
co establecido na sección 4ª do capítulo III e o artigo 52 da Orde do 30 de decembro de 
2015, pola que se regula a explotación dos recursos específicos no ámbito da Comunidade 
Autónoma de Galicia.

De acordo con todo o anterior RESOLVO:

Declarar deserta  a convocatoria do proceso selectivo  para  o incremento de cotas de 
captura entre as embarcacións incluídas no plan de xestión para o recurso específico de 
solénidos na  Confraría  de  Pescadores  de  Cambados  ao  non  presentarse  ningunha 
solicitude.

Está  resolución estará exposta na páxina web  http://www.mar.xunta.gal e con carácter 
informativo, nos taboleiros de anuncios da Xefatura Comarcal de Pontevedra, da Xefatura 
Comarcal de Vilagarcía e no taboleiro de anuncios da Confraría de Pescadores.

Contra esta resolución, que non pon fin á vía administrativa, poderá interpoñer recurso de 
alzada ante a conselleira do Mar no prazo de un (1) mes, que se contará a partir do día 
seguinte ao da notificación desta resolución, de acordo co establecido nos artigos 121 e 122 
e seguintes da Lei 39/2015, do 1 de outubro, do Procedemento Administrativo Común das 
Administracións Públicas (BOE núm. 236, do 2 de outubro de 2015).

Sonia Lorenzo Santos
Xefa territorial

